“Татарстан Республикасында гражданнарның сәламәтлеген саклау өлкәсендәге аерым мәсьәләләрне җайга салу турында” Татарстан Республикасы Законының 111 статьясына үзгәреш кертү хакында” 
Татарстан Республикасы законы проектына 
АҢЛАТМА

“Дәүләт һәм муниципаль ихтыяҗларны тәэмин итү өчен товарлар, эшләр, хезмәт күрсәтүләр сатып алу өлкәсендә контракт системасы турында” 2013 елның 5 апрелендәге 44-ФЗ номерлы Федераль законның 93 статьясындагы 1 өлешенең 6 пунктында бердәнбер китерүчедән (подрядчыдан, башкаручыдан) сатып алуны заказчы бары тик башкарма хакимият органы йә аның буйсынуындагы дәүләт учреждениесе, дәүләт унитар предприятиесе башкарырга яисә күрсәтергә мөмкин эшләрне яисә хезмәтләрне сатып алган очракта, аларның әлеге тиешле вәкаләтләре шул исәптән Россия Федерациясе субъектының закон актларында билгеләнә, гамәлгә ашыра ала.
Хәзерге вакытта “Татарстан Республикасында гражданнарның сәламәтлеген саклау өлкәсендәге аерым мәсьәләләрне җайга салу турында” 2012 елның 22 декабрендәге 87-ТРЗ номерлы Татарстан Республикасы Законының 111 статьясы, Татарстан Республикасы Министрлар Кабинетының 2012 елның 29 сентябрендәге 1734-р номерлы, 2013 елның 31 декабрендәге 2847-р номерлы карарлары нигезендә Татарстан Республикасы территориясендә медицина оешмаларын, гражданнарны дарулар һәм медицина билгеләнешендәге башка әйберләр белән тәэмин итү,  медицина техникасын ремонтлау һәм аңа техник хезмәт күрсәтү өчен  махсуслашкан күпләп сату фармацевтика предприятиесе буларак “Татарстан медицина техникасы һәм фармациясе”  дәүләт унитар предприятиесе билгеләнде.
Закон проекты белән “Татарстан Республикасында гражданнарның сәламәтлеген саклау өлкәсендәге аерым мәсьәләләрне җайга салу турында” Татарстан Республикасы Законының 111 статьясына,  әлеге дәүләт унитар предприятиесенең бердәнбер китерүче (башкаручы) булуын билгеләп, үзгәреш кертү тәкъдим ителә. Бу  югарыда телгә алынган федераль закон нигезләмәләренә, шул исәптән  хокук куллану һәм суд тәҗрибәсен тапшыру турындагы нигезләмәләргә туры килә. Закон проектын гамәлгә ашыру медицина оешмаларын, гражданнарны дарулар һәм медицина билгеләнешендәге башка әйберләр белән тәэмин итүнең,  медицина техникасын ремонтлауның һәм аңа техник хезмәт күрсәтүнең  гамәлдәге системасын саклап калачак.
